
GOUVÈNÈ CUOMO DIMINYE SOU PWOPRIYETÈ KAY KI ILEGALMAN RETIRE 

SISTÈM CHOFAJ SANTRAL BILDING YO  
 

Inite Pwoteksyon New York State Homes and Community Renewal ak Biwo 
Administrasyon Lwaye lanse inisyativ prevansyon pwoaktif retire chofaj  

 
HCR egzije pou yo restore sistèm chofaj la e pou yo pa fòse lokatè lwaye 

règlemante yo peye pwòp chofaj yo kote yo te retire ilegalman sistèm chofaj nan 
tout bilding yo  

Gouvènè Andrew M. Cuomo jodia te anonse premye rezilta yon ankèt ki ankou ki te 
dekouvri retrè ilegal sistèm chofaj santral nan plis pase de douzèn bilding lwaye 
règlemante nan Vil New York ki te afekte 145 lokatè. Pwopriyetè yo, ki gen obligasyon 
pou peye chofaj ak dlo cho pou lokatè lwaye règlemante yo, te ranplase sistèm santral 
chofaj yo avèk kontè apatamn endividyèl, fòse lokatè yo pou peye pwòp chofaj yo.  
 
"Administrasyon mwen an angaje pou pwoteje dwa tout lokatè yo, e aksyon sa se yon 
lòt egzanp sou kijan nou kanpe pou Nouyòkè yo epi kenbe pwopriyetè kay malonèt yo 
responsab," te deklare Gouvènè Cuomo. "Pwopriyetè kay yo a pral restore sistèm 
santral chofaj yo, e lòt moun yo ta dwe okouran ke nou pa pral ezite pou diminye sou 
nenpòt konpòtman ilegal.” 
 
Komisyonè New York State Homes and Community Renewal James S. Rubin te 
deklare, “Gouvènè a angaje pou pouswiv chak opòtinite pou pwoteje dwa lokatè yo.  
Inite Pwoteksyon Lokatè ak biwo administrasyon lwaye a nan lavangad ranfòsman pwo-
aktif e sa se yon lòt egzanp.” 
 
Pandan enspeksyon konjwen Vil-Eta katye grasa konsèy defansè ak otorite ki eli yo, 
Inite Pwoteksyon Lokatè a te dekouvri yon modèl abi nan plizyè douzèn bilding, 
prensipalman nan katye yo kote pri imobilye ap ogmante, enkli Bushwick ak 
Williamsburg. Nan bilding lwaye règlemante yo, retrè sistèm santral chofaj la ak 
ranplasman avèk sistèm apatman endividyèl san apwobasyon preyalab HCR konstitye 
yon rediksyon nan sèvis debaz bilding yo. 
 
HCR te voye lèt ki te idantifye vyolasyon ke yo te jwenn ansanm avèk aksyon ki nesesè 
pwopriyetè bilding an kesyon yo dwe pran pou rektifye zak ilegal yo, enkli restore sistèm 

chofaj apwopriye a ak ranbouse lokatè yo pou depans ke yo te ka deja fè pou chofaj ak 
dlo cho, epi asire ke yo pa lage depans yo sou lokatè yo nan lavni. Si pwopriyetè yo 
inyore lèt yo, TPU ap pran aksyon ranfòsman agresif avèk Biwo Administrasyon Lwaye 
HCR pou sèvis rediksyon ak pwochen kredi lwaye pou lajan ke yo te peye konpayi sèvis 
piblik yo, avèk posibilite pou pouswiv sichaj adisyonèl.  
 
Depite Nydia M. Velázquez, ki reprezante katye Williamsburg ak Bushwick 
Brooklyn, te deklare: “Mwen konplimante TPU ak ORA Gouvènè a paske yo te pran 
etap pwo-aktif sa pou pwoteje kèk nan katye vilnerab nou yo.  Okenn moun pa ta dwe 
chwazi ant pou peye chofaj nan ivè a ansanm avèk lòt depans enpòtan yo.” 
 
Senatè Martin Malavé Dilan te deklare: “Inite Pwoteksyon Lokatè Gouvènè a te 
kontinye efò istorik li nan pwoteje lokatè yo.   Mwen fyè dèske m te fè patenarya avèk 
ekip Gouvènè a kòm yon pati nan gwoup travay North Brooklyn ak Ridgewood la pou 
asire ke pworiyetè malonèt yo pa pran avantaj sou rezidan yo ki la lontan. Konpliman 
TPU ak ORA sou yon lòt viktwa pou lokatè lwaye règlemante yo.” 
 
Shekar Krishnan, Direktè Brooklyn Legal Services Corporation Pwogram 
Konsève Lojman a bon mache A yo, te deklare: “Li enperatif ke HCR kontinye pran 
kalite etap pwoaktif sa yo pou asire ke yo pwoteje dwa lokatè yo, ak pou mennem moun 
sila yo kap vyole yo nan lajistis. Se sèl fason pou efektivman dekouraje arasman lokatè 
ansanm avèk lòt pratik ilegal pwopriyetè yo kap fòse fanmi ki gen revni fèb yo pou soti 
nan kay yo espesyalman nan kominote anboujwazman yo. Brooklyn A ap kontinye lite 
pou konsèvasyon lojman a bon mache epi kont deplasman katye. Nou fyè deske nou te 
fè patenarya nan HCR.” 
 
Jiska dat, TPU te rekaptire preske 50,000 apatman ke mèt kay yo te mal derèglemante, 
ekonomize eta plis pase yon milya dola nan depans konstriksyon ak reyabilitasyon, e 
pami lòt inisyativ ak ankèt, te anonse règleman konfòmite antrepriz konplè avèk mèt kay 
yo ki te sistematikman arase lokatè nan lwaye règlemante yo ki nan katye 
anboujwazman tankou anwo Manhattan ak katye Flatbush/Crown Heights Brooklyn. 
. 
Depi janvye 2015 e kòm mwa novanm nan fini Biwo Administrasyon Lwaye HCR te 
pibliye 560 òdonans sichaj Lwaye etabli lwaye legal epi mande ranbousman anplis de $ 
2.1 milyon ak 652 Ódonans Renouvèlman Lwaye; apwouve 751 Gwo Ódonans 
Amelyorasyon Kapital pou enstalasyon nouvo atik tankou chodyè,  fenèt ak twati, te bay 
773 pwopriyetè biznis asistans teknik konsènan anrejsitreman dosye sou entènèt epi 
ede plis pase 130,000 lokatè ak pwopriyetè jwenn aksè a dosye, aplikasyon ansanm 
avèk enfòmasyon.  
 
Si wap viv nan yon apatman lwaye stabilize e ou panse ke ou te sibi arasman rele ORA 
ak TPU nan (718) 739-6400. 

